
Kəlbəcərdə qanunsuz 
məskunlaşdırılmış ermənilərin və 
işğalçı qoşunların çıxmasına Rusiya 
Prezidentinin xahişi ilə Azərbaycan 
tərəfindən 10 gün əlavə möhlət 
verilməsi yüksək Azərbaycan hu-
manizmidir. 10 günlük Kəlbəcər 
uzanması üçtərəfli Bəyanatdakı 
“vaxt cədvəl”ini aradan qaldırmır – 
dəyişiklik texniki xarakterlidir, işğalçı 
qoşunların rədd olub getməsi üçün 
qoyulmuş 1 dekabr – “son tarix”i 
qüvvədədir: beləliklə, 20 noyabr – 
Ağdamdan, 25 noyabr – Kəlbəcərdən 
(tam), 1 dekabr – Laçından çıxarılma, 
köçürülmə prosesi başa çatdırılma-
lıdır. Kəlbəcərdə köçürülmə bütün 
sürəti ilə davam edir, dayanmayıb, 
dayana bilməz; 10 gün bütün “obyek-
tiv”, subyektiv bəhanələri sıfırlayır, 
əhədi kəsilmişlərin sözləri də kəsilir. 
Bu Azərbaycan fərqi, tarixə düşəcək, 
vicdanlı, tərəqqipərvər, sülpərvər 
insanlar dünyanın harasında yaşama-
sından, hansı xalqa (ölkəyə) mənsub 
olmasından asılı olmayaraq, bunu 
yazacaq. “Azərbaycan fərqi” yazıram, 
çünki hadisələr, cəhənnəm olarkən, 
unitazı da söküb aparan, çıxdığı evi 
yandıran, meşələri doğrayıb, sərvəti 
talan edən, geriyə xarabalıq burax-
maqdan zövq alanların görməmişliyi 
fonunda baş verir. Bizimkilər böyük 
təhlükələr, acı talelərlə üzləşərkən bir 
ovuc torpaq, üçrəngli bayraq və dog-
ma evin açarını… götürmüşdü özləri 
ilə. Ermənilərsə bir daha barbarlıq 
nümunələri ilə çıxış edir. Bilirsiniz, 
zorən mədəni xalq olmaq mümkün 
deyil. 

Kəlbəcərdən köç ermənilərin hələ 
də kimlərisə aldada bilən maskasını 
yerə saldı. “Qədim”, “sivilizasiya-
lı”, “mədəni”, nə bilim, daha necə 
“keyfiyyət”lərə malik xalq nəyə 
qadirmiş, dünya gördü. Kəlbəcərdən 
məlum köç görüntülərini, o, insanlıq-
dan kənar davranışları biz çəkməmiş, 
biz yaymamışıq, beynəlxalq brend 

sayılan xarici TV-lərin, beynəlxalq 
səviyyədə nüfuz qazanmış informa-
siya agentliklərinin işidir onlar. Necə 
deyərlər, faktdan başqa fakt yoxdur: 
ermənilər yeni çağın sivilizasiyalar və 
mədəniyyətlərarası dialoq çağrışları-
na, birgəyaşayışın elementar nor-
malarına, beynəlxalq hüquqa cavab 
vermək gücündə, mənəviyyatında 
deyildir! 

Ermənistanın Kəlbəcərdən 
çıxması prosesi vandalizm aktları ilə 
müşayiət edilir, ən adi müqayisə belə 
biz azərbaycanlıların qarşısında necə 
bir geridəqalmış, görməmiş, unitaz-
dan aşağı “mənəviyyat”lı topluluğun 
olduğunu görsün, bir daha görsün.

Ermənistanda ermənistanlılıq 
qalmamalı, bu uğursuz, baştutma-
mış dövlət haqq etdiyi beynəlxalq 
müamiləni görməlidir. Bu, bütövlükdə, 
Qafqazlar üçün, digər xalqlar, ölkələr 
üçün fövqəladə önəm daşıyır. 
Çünki biz öz payımıza Ermənistana 
“dəmir yumruq” göstərmişik, yenə 
göstərərik. Lakin Ermənistanın və 
ermənilərin iç üzünü sonunadək idrak 
etməmişlər, erməni hiylələrindən 
başı açılmamışlar var və onlar biz 
çəkənləri çəkmədən, Ermənistana 
beynəlxalq ayarlama, beynəlxalq 
hüquqa kökləmə, mehriban qonşu-
luğa məcburetmə olmalıdır. Mütləq 
olmalıdır. İçimdən “Ey, dünya, demədi 
demə” – demək keçir, doğrusu... 

Ey, dünya, Azərbaycanın atdığı ad-
dımların qədir-qiymətini bil! Ermənilər 
Azərbaycan humanizminə layiq 
deyil. Oğruya girdiyi evdən çıxmağa 
vaxt verən ev yiyəsinin təmkininin 
miqyasını dünya erməniliyi, erməni 
havadarları, bütövlükdə, beynəlxalq 
ictimaiyyət dərk edə (o müdrikliyi 
daşıya) bilirmi, görəsən? O beynəlxalq 
ictimaiyyət ki, Kəlbəcərin azad 
olunmasının 27 il öncə baş verməli 
olduğunu unutmamalı, susmamalı, 
tələb etməliydi... BMT Təhlükəsizlik 
Şurasının 822 saylı Qətnaməsi ilə 

Ermənistan bütün işğalçı qüvvələrini 
Kəlbəcər və Azərbaycanın digər 
işğal olunmuş rayonlarından dərhal 
çıxarmalıydı. Bunu dünya birliyi yox, 
Azərbaycanın Müzəffər Ordusu öz 
Ali Baş Komandanının rəhbərliyi ilə 
təmin etdi. Guya, bilmirikmi ki, daha 
10 gün vaxt istəyən erməni əhalisi 
Kəlbəcərin işğalından sonra ora-
da qeyri-qanuni məskunlaşanlardı. 
Ermənistan nəinki beynəlxalq birliyi 
vecinə almayıb, üstəlik, BMT-nin və 
ATƏT-in prinsiplərinə daban – dabana 
zidd şəkildə, illər uzunu qanunsuz 
məskunlaşdırma həyata keçirib, son 
21 ildə isə bu qanunusuzluğu fəal 
surətdə yürüdüb.

Barbarlıq mənzərəsinə baxın: 27 
il öncə sahibi zorla qovulmuş evdə 
məskunlaşasan, orada illər uzunu ya-
şayasan, çıxmağa məcbur olunca da, 
həmin evə od vuraraq gedəsən! Dün-
yada daha hansı “mədəni xalq” bu 
cür davranır?! Azərbaycanın gözündə 
tük axtaranlar, maraqlı dairələr, 
beynəlxlaq qurum və quruluşlar niyə 
susur? Bu, ikili standartlar, bu siyasi 
lallıq, ideoloji korluq, dini karlıq – 
insanlıqdan çıxmalar... nə vaxtadək 
davam edəcək?!.

Bilirsiniz, 1993-cü il işğalı zamanı 
Kəlbəcərdə 500-dən artıq dinc sakinin 
həlak olması, yüzlərlə insanın girov 
və ya itkin düşməsi, sağ qalanla-
rınsa özü ilə zəruri əşyaları götürə 
bilməməsi, kəlbəcərlilərin bütün 
əmlakının Ermənistan silahlı qüvvələri 
tərəfindən talan edilməsi özü bir 
soyqırımı aktı olub. Üstəlik, ermənilər 
Kəlbəcərin Ağdaban elində soyqırımı 
aktını bilavasitə törətmişdi. Soyqı-
rımı suçluları indi daha 10 gün vaxt 
istəməklə öz rəzil durumlarını başa 
düşürmü görəsən? 

Ən alçaq üsul və vasitələrə əl 

atdın, sonunda yenə rədd olub 
gedirsən!

Sonunda uduzan sən oldun, 
məğlubiyyətin dadını ən son sən 
daddın!

Əbədi məğlubiyyət sənin, əbədi 
qalibiyyət bizimdir!

Sən sən olma, Ermənistan! Sən 
sən olsan, sonundur!

Bu günün Azərbaycanı Şah İs-
mayılın, Nadir şahın ruhu ilə dirçəlir, 
məhz bu tarixi şəxsiyyətlərin hökm-
ranlıq dövründən qərinələr keçəndən 
sonra, İlham Əliyevin Ali Baş Koman-
danlığı ilə Azərbaycan Respublikası 
öz torpaqları üzərində suveren hü-
quqlarını bərpa edir, tarixi zəfər əldə 
edir! Qarşı tərəfdə belə örnəklər... 
sadəcə mümkün deyil. Çünki tarixdəki 
ilk erməni dövləti təqribən 100 il bun-
dan öncə qurulub. Müstəqil erməni 
dövlətinin yaşı isə 30 il civarında-
dır. İmperiyalar, dövlətlər qurmuş, 
bu coğrafiyanın söz sahibi olmuş 
bir xalqla savaşmaq Ermənistanın 
harasına yaraşır? O Ermənistanın ki, 
tarixi Azərbaycan torpaqlarında elan 
edilib, sənədi saxtadır, dini məzhəbi 
saxtadır, bayrağı saxtadır, tarixi lap 
saxtadır, mədəniyyəti isə yalan - 
palan üzərindədir. Dövlət, xalq gərək 
ayağını tarixinə və mədəniyyətinə 
görə uzada... Ermənistan yorğa-
nı başına çəkir, ayağı çöldə qalır, 
ayağını örtəndə də, başı çöldə qalır. 
Günah nə yorğanda, nə yarğandadır, 
günah saxta Ermənistanda, hiyləli 
dünya erməniliyindədir... “Erməni 
xəstəliyi”nin vaksini “COVID – 19” 
vaksinindən daha tez tapılmalıdır...

Dövlətimiz zaval görməsin! 
 Bayrağımız uca olsun!

Əkbər QOŞALI

Əbədi məğlubiyyət sənindir, 
Ermənistan! 

O gün Kəlbəcər günü olmalı idi... Bu sətirlər yazılarkən, 
Kəlbəcərin boşaldılması müddətinin daha 10 gün uzadıldığı rəsmi 
olaraq bildirildi, lakin bu, ümumi gedişatı dayandıra bilməz, gün 
yenə Kəlbəcər günüdür. Olsun ki, gələcəkdə tarixçilərimiz ara-
sında Kəlbəcərin azad edilməsi gününə münasibətdə 10 günlük 
fərq mükaliməsi yaşansın, məncə, bu fövqəladə məsələ sayılmaz. 
Fövqəladə olan Kəlbəcərin azad edilməsinin özüdür, köçün 10 
gün daha davam edəcəyi deyil, məncə. Əlbəttə, könül istərdi, hər 
şey məhz həmin gün bitsin. Əlbəttə, ermənilər bu humanizmə 
layiq deyil. Kəlbəcərlilərin öz dədə-baba yurdlarından, öz doğma 
ocaqlarından ayaqyalın, başaçıq çıxdığını, evlərindən, demək olar, 
çox zəruri əşyaları belə götürə bilmədiyini unutmuş deyilik. Unut-
muş deyilik ki, Kəlbəcərdə qanunsuz məskunlaşmış ermənilərin 
və işğalçı qoşunların təhlükəsiz çıxarılmasından fərqli olaraq, 
bizim vətəndaşlar, bizim körpələr, qadınlar, qocalar 1993-cü ilin 
aprelində öldürüldü, əsir və girov götürüldü, işgəncə gördü, 
 zalımcasına didərgin salındı...

Xarici mətbuat  Kəlbəcərdə 
qanunsuz məskunlaşdırılmış 

ermənilərin vəhşiliyindən yazır

Ermənistanın işğalçılıq dövrü ərzində 
qanunsuz olaraq Kəlbəcər və Laçında 
məskunlaşdırılmış erməni əhalinin əldə edil-
miş razılaşmaya əsasən, bölgəni tərk etmələri 
xarici mətbuatda, eləcə də Ermənistan media 
və sosial şəbəkələrində  bir sıra diqqətçəkən 
məqamlarla yadda qalıb.  Hazırlanmış foto 
və videoreportajlarda  bölgəni tərk edən bir 
çox erməni ailələri  30 il ərzində yaşadıq-

ları ərazidə ən zəruri əşyaları daşımaqla 
kifayətlənmir, həm də evləri, inzibati bina və 
məktəbləri yandırır, meşələri qırır, ətraf  mühitə 
ekoloji terrorla ziyan vururlar. 

“BBC News” un müxbiri Steve Rosen-
berg hazırladığı reportajda evdən əşyalarını 
çıxaran erməni sakin barədə yazır: “O, evdən 
hər şeyi çıxarır, hətta bütün pəncərələri 
də çıxarıb. Əgər bəzi ermənilər çıxmağa 
məcburdurlarsa, bəziləri geriyə heç nə 
qoymur. Badalyan evlərini dağıdıb yandırır 
ki, heç bir azərbaycanlı bura köçə bilməsin.”  
Maraqlıdır ki, həmin videoreportajda  
sakinlərin hətta unitazı da özləri ilə aparması  
erməni xislətinin  nümunəsidir. Bu məqam 
Azərbaycan mediası və sosial mediasında da 
geniş müzakirəyə səbəb olmuşdur.

Qətərin “Əl Cəzirə” kanalının saytında  
“Kəlbəcər,  demək olar ki, boşdur” sərlövhəli 
məqalə dərc edilib. Məqalədə bu rayon-
da qeyri-qanuni olaraq məskunlaşdırılmış 
ermənilərin bölgəni tərk etmələri və rayonda 
olan evləri, digər inzibati binaları yandırmaları 
əks olunub.  Məqalədə bildirilir: “...Yaxınlıq-
dakı vadinin üzərini sıx tüstü bürüyüb. Səbəb 
köçməyə hazırlaşan sakinlərin evlərini yan-
dırmasıdır. Onlar evlərinin azərbaycanlılara 
qalmasını istəmirlər.” 

“Əl-Cəzirə”nin Kəlbəcərə ezam olun-
muş müxbiri Hoda Abdel-Hamid deyir ki, 
Kəlbəcər, demək olar ki, boşdur. Onun 
sözlərinə görə, yerli sakinlər bütün əşyalarını, 
kəndlilər isə mal-qaranı da özləri ilə aparıblar. 
Kəlbəcərdə,demək olar ki, heç kəs qalmayıb. 

Müəllif yazır:  “Bu rayonda vaxtilə yalnız 
azərbaycanlılar yaşayıblar. Tərəflər arasında 
Sovet İttifaqı dağılandan sonra, 1990-cı illərin 
əvvəllərində başlamış müharibə nəticəsində 
ermənilər azərbaycanlıları Kəlbəcərdəki 
doğma evlərindən didərgin salıblar. Bu, az-
mış kimi, Ermənistan hökuməti həmin illərdə 
kifayət qədər mübahisəli qərar verərək, 
ermənilərin Kəlbəcərə köçürülməsi üçün 
maliyyə vəsaiti belə ayırıb.”

Fransanın  “Le Point”  nəşri “Dağlıq Qara-
bağ: Azərbaycan əlavə vaxt verdi” sərlövhəli 
məqalə dərc edib. Məqalədə Azərbaycanın 
qanlı müharibədə qazandığı qələbədən sonra 
Ermənistanın ötən bazar ona təhvil verilməli 
olan Kəlbəcər rayonunu boşaltmaq üçün daha 
10 gün vaxt qazanmasından bəhs edilir. Qeyri-
qanuni məskunlaşmış əhalinin köçündən bəhs 
edən nəşr yazır:  “Burada 1990-cı illərdə baş 
vermiş müharibədən sonra hər şey əksinə idi. 

O zaman buradan azərbaycanlı əhali qaçır, 
ermənilərsə burada məşkunlaşmağa ruhlan-
dırılırdı.”

Vurğulanır ki, Nikol Paşinyan 
məğlubiyyətdən sonra ölkəsində satqın elan 
olunub və Yerevanda hakimiyyət əleyhinə 
etiraz aksiyaları keçirilir. Hakimiyyət orqan-
ları baş naziri qətlə yetirərək, hakimiyyəti 
ələ almağa çalışmaqda ittiham olunan bəzi  
müxalifət liderlərini  həbs ediblər.

“Le point”, həmçinin Ermənistanın  
müharibədə 2317  hərbçisini itirdiyini bildirir.  
Rusiya mediasında da  Kəlbəcərdən  qanunsuz 

məskunlaşmış əhalinin çıxarılması ilə bağlı 
müzakirələrdə Azərbaycanın haqlı mövqeyi 
müxtəlif ekspert və aparıcıların fikirləri ilə 
işıqlandırılıb. Belə ki,  Rusiyanın “Rossiya 1” 
telekanalında yayımlanan “60 dəqiqə” veri-
lişinin qonağı Rusiya Beynəlxalq Məsələlər 
Şurasının eksperti Aleksey Naumov bildirib 
ki,  rəsmi Bakı Şuşa şəhərini aldığı andan 
alicənablıqla razılıq verdi ki, sülhməramlılar 
əraziyə buraxılsın, rayonlar mərhələ-mərhələ, 
yavaş-yavaş Azərbaycana qaytarılsın: “Müva-
fiq olaraq, Azərbaycanın özünü bu vəziyyətdə 
bundan da artıq necə alicənabcasına apara 
biləcəyini mən təsəvvür edə bilmirəm... Və 
ermənilərə bu rayonlardan çıxmaları üçün bir 
həftə vaxt verildi”,– deyə əlavə edib. 

Kəlbəcəri tərk edən ermənilərin oradakı 
evlərini və digər tikililəri yandırmasını əks 
etdirən videogörüntüləri şərh edən Aleksey 
Naumov 1993-cü ildə azərbaycanlıların 
Kəlbəcərdən çılpaq, ayaqyalın qovulmasını 
da xatırladıb: “Bu tamamilə faciəli vəziyyət 
idi, bu gün də unutmaq mümkün deyil. Bəli, 
bu, çoxdan olub, amma biz bunu unuda 

bilmərik”.
“Rusiya 1” telekanalının aparıcı Dmitri Ki-

selyov noyabrın 9-da Azərbaycan, Ermənistan 
və Rusiya arasında əldə edilmiş üçtərəfli razı-
laşmanı ətraflı təhlil edərək bir sıra məqamlara 
toxunub. Aparıcı  2,5 il əvvəl “rəngli inqilab” 
texnologiyası ilə hakimiyyətə gəlmiş Paşinya-
nın Azərbaycanla danışıqlardan imtina edərək, 
“Dağlıq Qarabağ Ermənistandır və nöqtə” 
deməsini xatırladıb və qeyd edib ki, o, danışıq 
aparmaqdansa Şuşada rəqs edirdi.  “Bəs nə 
baş verdi? Ermənistan ordusu darmadağın 
edildi. İndi Paşinyan hər şeyi öz adı ilə çağırır 
və “fəlakət”dən danışır. Bəs Rusiya olmasaydı, 
nə baş verərdi? 

Türkiyə mediası da Qarabağda baş verən 
prosesləri diqqətlə izləyir və işıqlandırır. 
“Yeni akit” nəşri  “Nə edəcəklərini bilmədilər. 
Ermənilər elektrik dirəklərini sökdülər” 
sərlövhəli xəbərdə bildirilir ki,  Kəlbəcər ra-
yonunu tərk edən ermənilər əvvəlcə evlərini, 
daha sonra  meşələri yandırmağa başlayıb. 
Qeyd edilir ki, erməni mediasında yayımla-
nan fotoda onların hətta elektrik dirəyini də 
sökdükləri əks olunub.

“Yeni Şafak” qəzeti Azərbaycan tərəfinin 
Kəlbəcərin boşaldılması ilə bağlı əlavə 
10 gün vaxt verməsini Azərbaycanın 
humanizmdən irəli gələn niyyəti olaraq 
müsbət dəyərləndirib. Qəzetin “Azərbaycan 
yaxşı niyyət göstərdi: Kəlbəcərə əlavə 
10 gün vaxt ” sərlövhəli məqalədə əlavə 
möhlətin noyabrın 25-nə qədər verilməsi 
vurğulanır. Xatırladılır ki, vaxtilə 27 il öncə 
Kəlbəcərin 128 kəndində yaşayan on minlərlə 
azərbaycanlı sakin  erməni işğalından qaç-
maq məcburiyyətində qalmışdı. 

Azərbaycan Prezidentinin köməkçisi 
Hikmət Hacıyev Ermənistanın xahişi ilə 
Kəlbəcərin boşaldılması üçün əlavə 10 gün 

vaxt verildiyini bəyan etməsi ilə  beynəlxalq 
mediada bölgəni tərk edən əhalinin yollarda 
tıxac yaratmasının görüntüləri verilib. “Asso-
ciated Press”  agentliyinin fotomüxbiri Dmitri 
Lovetski Kəlbəcəri tərk edənlərin avtomobil 
və yük maşınlarının gecə saatlarında tıxac 
yaratmasını əks etdirən fotolar çəkib. 

 “Associated Press”  agentliyi hazırladığı 
reportajda Kəlbəcərdə  evlərin yandırılmasını 
lentə alıb. Reportajda Kəlbəcərin hüquqi ola-
raq Azərbaycanın ərazisi olması vurğulanıb.  

Əfsanə BAYRAMQIZI,  “Xalq qəzeti”

Dünyanın nüfuzlu media orqanları   Azərbaycan, Rusiya və 
Ermənistan rəhbərlərinin iştirakı ilə  bəyanat  imzalanandan 
sonra bölgədə baş verən prosesləri, xüsusilə də Rusiya 

sülhməramlılarının  Qarabağda fəaliyyəti, Ermənistan  qoşunlarının, 
eləcə də qanunsuz məskunlaşdırılmış erməni əhalinin bölgəni, 
Kəlbəcər və Laçını tərk etmələrini gündəmdə saxlayırlar.

Rəsmi məlumata əsasən, işğal 
edilmiş ərazilərimizdə tarixi-dini 
abidələrin ümumi sayı 403-dür. Onlar-
dan 67-si məscid, 144-ü məbəd, 192-
si isə ziyarətgahdır. Qəbiristanlıqların 
sayı isə 900-dən artıqdır.

Yeri gəlmişkən, bu günlərdə 
Mədəniyyət Nazirliyi tərəfindən işğal-
dan azad olunan rayonlarda moni-
torinq aparılıb və baxış keçirilən 49 
obyektdən 28-nin işğalçılar tərəfindən 
tamamilə dağıdıldığı və yalnız qalıqla-
rının qaldığı aşkar edilib.

Ekspertlər bildirirlər ki, indiyədək 
heç bir ölkədə müharibə və ya qeyri-
müharibə şəraitində dini abidələrin 
təhqir olunmasına, məqsədli şəkildə 
dağıdılmasına nadir hallarda rast 
gəlinib və bu erməni barbarlığı artıq 
bütün dünyada ciddi əks-səda doğu-
rub. 

Erməni vandalizminə məruz qalan 
dini abidələrimizdən biri– işğaldan 
azad olunan Qubadlı rayonunun 
Məmər kəndindəki XVIII əsrə aid 
məscid tamamilə dağıdılıb. Bununla 
yanaşı, məscid uzun illər ermənilər 
tərəfindən donuz tövləsi kimi istifadə 
edilib. Bundan başqa, Yuxarı və 
Aşağı Gövhər Ağa məscidləri (Şuşa), 
Saatlı məscidi (Şuşa) və Ağdamda 
Cümə məscidi barbarlığın qurbanına 
çevrilib, Ağoğlan (Laçın) , Xudavəng 
(Kəlbəcər), Gəncəsər məbədləri 
(Ağdərə) və digər abidələrimiz isə 
erməniləşdirilib.

Bütün bunlar onu göstərir ki, 
Ermənistan xristianlığın dəyərlərini 
də qorumur. Belə ki, xristian dini 
dəyərlərində başqalarının məbədlərinə 
qarşı vandalizm heç vaxt müsbət 
qarşılanmır. Ümumiyyətlə, düşmənin 
müqəddəs yerlərə qarşı bu çür çirkin 
hərəkətləri nə dinə, nə də insanlığa 
sığır.

Burada bir məqamı da xatırlat-
maq istərdik. Ermənilərin bu əməlləri 
onlar üçün heç bir müqəddəs dəyərin 
olmadığını göstərir. Buna baxmaya-
raq, onlar çox zaman Azərbaycanı 
dini dözümsüzlükdə ittiham edir, 
həyasızcasına bizi din davası 
aparmaqda suçlayırlar. Halbuki 
Azərbaycan heç zaman din dava-
sını gerçəkləşdirməyib. Ölkəmizin 
ərazisində bütün dinlərə məxsus olan 
abidələr dövlət səviyyəsində qorunub, 
məscidlərlə yanaşı, sineqoqlar tikilib, 
yeni kilsələr inşa edilib. Hətta Bakı 
şəhərinin mərkəzində erməni kilsəsi 

dövlət tərəfindən qorunan abidələr 
siyahısına salınıb. Ermənilər isə, 
əksinə, İslam mədəniyyətinin incisi 
olan məbədləri dağıdıb, regionda dini 
müharibə məsələsini qızışdırmağa 
və bu münaqişəni xristian-müsəlman 
qarşıdırması kimi təqdim etməyə cəhd 
göstəriblər.  

Hazırda işğaldan azad edilən 
ərazilərin boşaldılması ilə əlaqədar 
Ermənistan tərəfindən Ağdam rayo-
nunda illərdir aparılan qazıntılar za-
manı aşkar olunan maddi-mədəniyyət 
nümunələrinin düşmən ölkəyə daşınıl-
ması faktı aşkarlanıb. İşğalçının digər 
yaşayış məntəqələrimizdə də vandal 
hərəkətləri müəyyənləşdirilib. Arxeoloji 
eksponatların oğurlanması, İrəvana 
aparılması təsdiqlənib. 

Düşmən bununla 
kifayətlənməyərək, işğaldan azad 
edilən ərazilər boşaldılarkən, 
həmin yerlərdə maddi-mədəniyyət 
nümunələrimizi dağıtmaqla bərabər, 
torpaqları minalayır, işğalçı ordu 
hərbi hissələri dağıdır, yaşayış 
məntəqələrindən çıxarkən meşələri və 
evləri yandırır, hətta məktəblərə belə 
od vurmaqdan çəkinmir.  

BBC telekanalının reporta-
jına istinadla yayılan xəbərdə 
ermənilərin mümkün olan hər şeyi 
özləri ilə götürdükləri, hətta pəncərə 

çərçivələrini, unitazları belə apardıqları 
qeyd olunur.

Rus sülhməramlıları da 
Azərbaycanın Kəlbəcər bölgəsindən 
çıxmazdan əvvəl ağacları kəsən 
ermənilərin davranışlarından və 
vandalizmindən təəccübləniblər. Onlar 
qınama ilə ermənilərdən niyə burada 
təbiəti məhv etdiklərini soruşsalar da, 
dəqiq cavab ala bilməyiblər.

Yeri gəlmişkən,  Fransanın “Le 
Monde” nəşrində  dərc edilən “Ruh-
lar şəhəri” məqaləsində də erməni 
vandalizmindən bəhs edilir. Məqalədə 
deyilir: “Torpaqlarını geri qaytaran 
Azərbaycan Ordusunun qarşısına 
yalnız “ruhlar şəhəri” çıxır: mərmilərlə 
“şumlanmış” səngərlər, dağıdılmış 
qəbiristanlıqlar, minalanmış ərazilər…

Dağıntıların aşağı hissəsindəki 
bitkilərin içərisindən parçalanmış 
cəsədlərin dəhşətli qoxusu gəlir. Bir 
kilsənin qərb fasadı hələ də ucalmaq-
dadır. Bu, məhəllədə ən hündür divar-
dır. Divarın yuxarı hissəsində dairəvi 

kilsə pəncərəsi olmalıdır. Amma heç 
kim bu məbədin hansı dini konfessi-
yaya aid olduğunu, hətta adını belə, 
dəqiq bilmir. Çünki 1993-cü il avqustun 
23-dən Füzulidə heç kim yaşamır.

1989-cu ildə Sovet İttifaqının 
apardığı son siyahıyaalmada  Dağlıq 
Qarabağın erməni silahlı birləşmələri 
tərəfindən işğalınadək Füzulidə 17 
min əhalinin yaşadığını bildirilir. Bu 
rayonda əsəsən azərbaycanlılar yaşa-
yıblar. O zaman əhali bir həftə ərzində 
intensiv bombardmanlara sinə gərsə 
də, sonda torpaqlarından qovulublar.

Gənc azərbaycanlı zabit Natiq de-
yir: “Dağıntılara, aviasiya bombalarının 
yaratdığı xəndəklərə baxın. Yalnız 
dağıntılar qalıb. Əgər onlar buranı bu 
vəziyyətə salacaqdırlarsa, bizi niyə 
qovurdular?”.

Şəhər bu il oktyabrın ortalarında 
qızğın döyüşlərdən sonra yenidən 
Azərbaycanın nəzarətinə qaytarılıb. 
Küçənin bir küncündə sursat qutuları 
yığılıb qalıb. Bunlar, əsasən, minaa-
tan mərmiləri və ermənilər tərəfindən 
geniş şəkildə istifadə olunan, sovet 
dövrünə aid “D-30” topları üçün 122 
millimetrlik mərmilərin qablarıdır. 
Noyabrın 7-də bu mərmilərin partlayış 
səsi Füzulidən 10-20 kilometr aralıda, 
gərgin döyüşlərin getdiyi Xocavənddə, 
həmçinin 40 kilometr şimal-şərqdə 
yerləşən Şuşada (ermənilər tərəfindən 
“Şuşi” adlandırılır) istiqamətində 
eşidilməkdə idi...”.

 V.BAYRAMOV,  
“Xalq qəzeti”

Erməni vandalizminin 
hədd-hüdudu yoxdur

Ermənistan silahlı qüvvələrinin 30 ilə yaxın müddətdə işğal 
altında saxladığı Dağlıq Qarabağ bölgəsi və onun ətrafındakı ra-
yonlar şanlı Azərbaycan Ordusu tərəfindən qarış-qarış yağılardan 
təmizləndikcə xalqımıza məxsus tarix və mədəniyyət abidələrinin 
vandalizmə məruz qaldığı, yerlə-yeksan edildiyi, bir qisminə isə 
toxunulmadığı, saxtalaşdırılaraq erməniləşdirildiyi  aşkarlanır. 
Düşmənin ən çox dağıtdığı mədəni irs nümunələri sırasında isə 
İslam dini abidələri – məscidlər, türbələr və digər inanc yerləri daha 
çox diqqət çəkir. Xalqımız Ermənistan tərəfindən xüsusi əhəmiyyətə 
malik unikal abidələrə bu cür barbarcasına münasibəti dünya irsinə 
qarşı yönələn təhdid kimi dəyərləndirir.  

USER 2
Машинописный текст
Xalq qəzeti 2020.- 19 noyabr.- S.9.

USER 2
Машинописный текст




